
6. AL-AN’AM (TERNAK-TERNAK) 

Suet ke-6: 165 ayat 
 

Ngen sembut gen Allah Maho Pengasiak, 
Maho Penyayang. 

1. Kute kujai utuk Allah da sudo menea 
lenget ngen bumei, menea kulo kelem 
ngen te-ang, tapi tun-tun kapia nduai Si 
(sesuatu) ngen tuhan-ne. 

 

2. Si  ba menea udi kuni pitok sudo-o 
tentepne ajea (matei-nu) ade kulo  ajea da 
tentau (utuk klongon) da ade  neak adep-
Ne ( Si dewekba da namen) sudo-o udi 
masiak ragau-ragau ( tentang klongon-o). 

 

3. Dan Si-o ba Allah da ite sembeak baik 
neak lenget atau neak bumei. Si namen 
jano da udi munyin-o kulo da udi 
kemten. Si namen kulo jano da udi lok 
kemerjo. 

 

4. Dan coa ade do ayat kunei ayat-ayat 
Tuhan sapei ngen si seluyen si terus coa 
demulai kune-ne (ngike ngen si). 

 

5. Sebenea ne si bik ngike da haq (quran) 
idong sapei ngen-si mako konyo paset 
sapei ngen si (bukti kunei) kabar-kabar da 
terus si gemeak.  

6. Janokah si coa kemliak kedau tun-tun da 
bik sudo keme majua ayok si, padahal 
(tun-tun-o) bik keme tentep plabai-ne 
neak muko bumei, do-o ba teguak da ati 
perneak keme melei utukne keme kulo 
temu-un ujen da lai utukne keme menea 
sungai-sungai ngalia neak beakne.Sudo-o 
keme semikso si kerno dusone dewek. 

Sudo-o keme menea tun (generasi da 
luyen). 

 

 

7. Dan amen keme temu-un utuk udi tulisan 
neak das kertas sudo-o udi dapet 
megong-ne ngen tangen udi dewek, paset 
ba tun-tun kapia-o madeak dio coa luyen 
kunei sihir-ne da keten. 
 

8. Dan si kulo madeak gentai coa temu-un 
ngen si (Muhammad) (do Malaikat) amen 
keme temu-un (ngen si) do Malaikat 
paset selsei ba urusan-ne sudo-o udi coa 
nelei waktau (agok didik). 

9. Dan amen keme menea rasul-o (kunei) 
Malaikat paset ba keme menea ulesne 
awei semanei (amen keme menea si ules 
semanei) keme kulo lok semayo si tep 
ragau, awei ragau si yo. 

 

10. Dan sung(g)uak bik ade da gemak kedau 
rasul ayok udi  mako tu-un ba utuk tun-
tun da gemeak antarone bales (azab) 
kerno gemeak ne. 

 

11. Kadeak ba paneu ba neak muko bumai 
sudo-o keliak ba jano kesudo tun-tun da 
ngike-o.  

 

12. Kadeak ba api tuan da ade neak lenget 
gen bumai, kadeak ba gik Allah Si bik 
tentep ne kasiak sayang Si sebenea ne 
melung(g)uk udi neak bilai kiyamat. Coa 
gen ragau madep-Si tun-tun da rugai 
diraine, si oba coa ade imen. 

 

 

13.  Dan milik Allah ba kute da ade neak 
klemen gen keak bilai, Si kulo paling 
meni-uk ngen paling lebiak namen. 

14. Kadeak ba janokah uku menea pelindung 
luyen kune  Allah da menea lenget gen 
bumai  Si melei mei ngen coa si nelei 
mei. Kadeak ba sebenea ne uku neluak 
buliak uku jijai tun da deno nien semreak 
dirai (ngen Allah) jibeak nien udi temasuk 
tun-tun musyrik. 

 

15. Kadeak ba sebeneane uku saben ngen 
sikso neak bilai kiyamat  amen uku 
melawen Tuhanku.  

 

16. Api da neuak kunei sikso kunene  bilai-o 
mako sung(g)uak Allah bik melei rahmat 
gen si. Do-o ba utung da keten. 

 

17. Amen Allah temipo mudarat gen udi, 
mako coa ade da dapet empasne seluyen 
Si dewek, amen Si melei da baik utuk udi 
mako Si paling kuaso neak jano bae. 

 

18. Dan Si ba da kuaso neak kute umat ne, Si 
kulo da paling adea gen paling lebiak 
namen. 

 

19. Kadeak ba api da lebiak kuwet seksaine ? 
kadeak ba Allah Si ijai seksai antaro uku 
gen udi, dan quran yo tenu-un gen uku 
supayo ngen Quran uku melei peringatan 
gen udi kulo ngen tun-tun da namen 
Quran, janokah udi sebenea ne makau 
ade tuhan-tuhan da luyen, seluyen Allah, 
kadeak ba uku coa makau, kadeak ba 
sebenane si-o ba Tuhan cuman do, 
sebeneane coa pa-ok gen awok ku kune 
jano da udi nduai Si ( ngen Allah). 

20. Tun-tun da bik keme nelei kiteb gen si, si 
kenal (Muhammad) awi si kemnal anok-
anok ne dewek. Tun-tun da merugai 
awok ne dewek udi-o coa ade imen (ngen 
Allah). 

 

21. Dan api igai da lebiak aniayo kune tun da 
menea saleak ngeke ngen Allah atau ngike 
ayat-ayat-Ne, sebenea ne tun-tun da 
aniayo ko coa dapet utung. 

 

22. Dan inget ba bialai neak waktau-o keme 
melung(g)uk udi kutene sudo-o keme 
madeak ngen tun musyrik neak ipe udi 
menyembeak bel-o da nadeak udi 
(serikat-serikat keme). 

 

23. Sudo-o coa gen fitnah si, seluyen madeak 
ngen Allah tuhan keme coa ba keme 
nduai Allah. 

 

24. Keliak ba akuak ro si bik ngike gen 
awokne dewek sudo-o melnyep kunei si 
sembeak-sembeakne da bel-o si made-
made. 

 

25. Dan neak antarosi  ade da temi-uk 
(mbaco)nu, awok keme bik meletok 
tutup neak atei-ne (ahirne si coa) namen 
dan (keme nepek) tutup neak ti-ukne. 
sekirone si kemliak kute tando (benea) si 
tep coa lok beimen ngen Si. amen si teko 
ngen ko utuk melawen ko tun-tun kapia-
o madeak quran yo coa luyen kunie crito 
tun-tun bel-o. 

 

26. Si temgeak (tun luyen) temi-uk mbaco 
quran si kulo meu-ak awokne kunei 
quran, si-o ba majua awokne dewek si 
dewek coa sadar. 

 

                

               

         

                  

              

                  

                

 

                   

    

                   

        

                    

                      

                 

              

     

                

          



JUZ VII 6. AL—AN’AM (TERNAK-TERNAK) 157 

 

27. Dan amen ko (Muhammad) kemliak sa’at 
si madep paok nrako lajau si madeak 
amen keme belek moi (den-nyo) coa 
ngike ayat-ayat tuhan keme temasuk ijai 
tun-tun da beimen ( paset udi kemliak 
kejijai da cengang). 

 

28. Tapi (sebeneane) bik keten gen si kidekne 
bel-o slalu si munyin-munyin sekirone si 
nelek moi den-nyo si paset kemrejo jano 
da si temgeak bel-o, sebeneane si-o ba 
ngike niyen. 

 

29. Dan paset si lok madeak kulo idup iyo ba 
cuman idup neak den-nyo bae dan ite coa 
kan mungkin idup konyo igai.  

 

 

30. Dan sekirone udi kemliak sa’at si adep 
ngen tuhanne paset udi kemliak kejijai da 
paling sedih, Allah madeak jano niyen 
(idup igai) dio benea si jemawab niyen 
benea gen tuhan keme madeak Allah 
kerno-o keding ba sikso yo kerno udi coa 
percayo. 

31. Padeak kerugai tun-tun da galok ngike 
bakal temau ngen tuhan sekirone amen 
qiyamat sapei gen si mendadak si madeak 
padeak kelai kesal keme kerno coa 
nginget soal qiyamat-o samo-o si mikut 
duso neak kedongne kikir ba padeak 
kidek jano da si mikut-o. 

 

32. Dan coa ba idup neak dennyo-yo seluyen 
kunie main-main gen beragam bae, niyen 
sade ahirat-o ba lebiak baik utuk tun-tun 
da takwa, jano coa udi paham.? 

33. Sebeneane keme namen jano da si 
madeak-o sedih niyen ateinu (jibeak sedih 

atei) kerno si sebeneane iso ngike udi, 
sebeneane tun-tun zalim-o coa pecayo 
ngen ayat-ayat Allah. 

34. Dan sebeneane bik nikene (kulo) rasul-
rasul ne ayok udi, tapi si sabar adep da 
galok ngike kulo semikso ( da kenerjone) 
ngen si, sapie teko petulung keme nge si, 
coa gen gok agok dikup da dapet mubeak 
jan(j)ai-jan(j)ai Allah, sebeneane bik sapie 
gen udi pa-o kunie crito rasul-rasul-o. 

 

35. Dan amen si coa duali (ngen ko) asai be-
et  ko meding, mako amen udi dapet 
menea lubang neak bumai atau ndea moi 
lenget lajau udi dapet kemten mukjizat 
gen si, ( kenea ba) amen Allah kemlok 
paset bae Allah nepek si kute neak lem 
petun(j)uk, kerno-o jibeak ba udi cubo 
temasuk tun-tun da bodong. 

36. Cuman tun-tun da temu-uk bae da patuh 
( najok Allah) gen tun-tun da matai 
(atine) kenlongon Allah sudo-o ba ngen 
Allah  si-o nelek. 

37. Dan si-o ba (tun-tun musyrik mekeak) 
madeak : gentai coa temu-un gen si 
(Muhammad) ade mukjizat kunie 
tuhanne, kadeak ba sebeneane Allah 
kuaso temu-un mukjizat, tapi dau tun coa 
namen.   

38. Dan coa ade igai bnatang-bnatang da ade 
neak bumai ngen burung-burung da 
tebang ngen dua sayepne serai gen umat-
umat (kulo) awie udi, coa ade gen keme 
da coa tinget agok didik neak lem kitep, 
sudo-o gen tuhan ba si kenopoa. 

39. Dan tun-tun da ngike ayat-ayat keme si-o 
ba  setiuk bisau kulo diem neak kelem, 
api da kemlok Allah (limeu) paset 

senarone, dan api da kenlok  Allah ( da 
nelie petun(j)uk) paset si-o ba neak dalen 
da lu-us. 

 

40. Kadeak ba te-ang ba gen uku amen teko 
sikso Allah gen udi atau sapei gen udi 
bilai qiyamat janokah udi minoi (Tuhan) 
luyen kunie Allah amen udi tun-tun da 
benea.  

41. (Coa) tapi si-o ba plabai udi kinoi, sudo-o 
si muang bahayo sebab udi ndu-o gen si 
amen si kemlok udi kulo teming(g)a da 
sembeak udi semrai gen Allah. 
 

42.  Sebenane keme bik meluak ( rasul-rasul) 
gen tun-tun ayok udi sudo-o keme 
smikso si gen ( tenu-un) saro ngen 
melarat.  Buliak si kinoi ngen (Allah) 
samo tunduk rendeak atei. 

 

43. Jano sebab udi coa kinoei (ngen Allah) 
ngen tunduk rendeak dirai idong sapei 
sikso keme ngen si tapi atei-ne bik jijai 
telo, setan kulo bik kemten  da baik jano 
da kute si kemrejo. 

 

44. Amen ketiko si coa minget tando da bik 
nelei gen si, keme kulo mukok dalen-
dalen si stujau utukne sapei kirone si 
riang ngen jano da bik melei gen si. 
Keme smikso si ngen mendadak saat-o ba 
si diem samo nyesal. 

 

45. Mako tun-tun da zalim-o nunuak sapei 
balet-ne. Kute pujai milik Allah Tuhan 
semesta alam. 

 

46. Kadeak ba te-angba ngen uku amen Allah  
nemok peni-uknu gen ng(h)eliak nu kulo 
tenutup ateinu, api tuhan luiyen kunei 
Allah  da nam melek gen ko?, keliak ba 

akuakro keme kedau kilai smayo kemliak 
( kemten) tando-tando (keme) sudo-o si 
coa dulai kulo. 

 
47. Kadeak-ba  te-ang ba ngen uku amen 

sapei sikso Allah ngen udi coa mendadak 
atau te-ang-te-ang jano ade coa-da benaso 
( Allah) luyen nkunei tun-tun dan zalim.  

48. Coa ade luyen keme meluak rasul-rasul-o 
guno-ne utuk melei kabar riang ngen 
melei penginget apei da beimen menea da 
baik. Coa ade da saben ngen udi, coa 
(kulo) si ibo atei. 

49. Tun-tun da ngike ayat-ayat keme si paset 
keno sikso kerno si trus kemerjo pasik. 

 

50. Kadeak ba uku coa madeak gen udi amen 
kayo Allah ade ngen uku coa (kulo) uku 
namen da baik coa (kulo) uklu madeak 
gen udi amen uku awei malaikat, uku coa 
temotoa seluyen jano da nelei ngen uku. 
Kadeak ba jano kah srai tun buto ngen 
tun da ngeliak ? jano coa udi mekerne. 

51. Kelei ba pringatan gen jano da bik tenu-
un (wahyu)-o utuk tun-tun da saben da 
lok kenopoa ngen Tuhan-ne ( neak bilai 
qiyamat) gidong sa'at-o si coa ade dapet 
petulung ngen coa ade dapet syafaat 
seluyen kunei Allah, buliak si takwa. 

52. Jibeak ba udi ngusir tun-un da majok 
mujai tuhan-ne neak pueng bilai ngen 
neak pelbeak bilai si gidong lok madep 
tuhan-ne. Udi coa embin kerjone agok 
didik da si kemmerjo, si kulo coa embin 
kerjo udi agok didik, da melei udi ( 
berhok) ngusir si, akibatne udi temasuk 
tun-tun da zalim. 

53. Awei-o ba keme bik ngujai pa-o si (tun-
tun da kayo) ngen pa-o ne (tun-tun saro) 
buliak ( tun-tun kayo-o) madeak tun-tun 
aweiyo ba neak antaro-te da nelei 
anugrah kunei Allah utuk si ? Allah 
madeak janokah Allah lebiak namen ngen 
tun-tun da bersukur (terimo kasiak) ngen 
Si. 

 

54. Amen tun-un da beimen ngen ayat-yat 
keme-o sapei utuk udi mako kadeak ba  
slamat utuk udi tuhan-nu  bik tentep utuk 
diraine kasiak saying (Dio ba) amen api 
bae da saleak/menea saleak neak antaro 
udi kerjo kejahilan sudo-o si tubat sudo 
kemerjone kulo bubeak nien, mako 
sebeneane Allah paling mapun kulo 
paling saying. 

55. Awei-o ba keme tem-ang ayat-ayat  
qur'an ( buliak namen dalen tun-tun da 
sholeh) kulo buliak namen dalen tun-tun 
da nduso. 

 

56. Kadeak ba sebenea ne uku temegeakne 
menyembeak tuhan-tuhan da udi sembeak 
seluyen kune Allah, kadeak ba uku coa 
kan temotoa seliro udi padeak saleak ba 
uku amen kerjo awei-o, (coa kulo) uku 
temasuk tun-tun da dapet petunjuk. 

57. Kadeak ba sebeneane uku (ade) neak 
hujjah da keten ( Quran) kunei Tuhanku 
sedangkan udi coa percayo janokah 
kerjoku (utuk penu-un azab) da udi 
kemlok utuk gacang sapeine tentep ukum-
o do-o ba hok (kelok) Allah Si tem-ang da 
sebeneane Si kulo melei keputusan da 
paling baik. 

58. Kadeakba amen sekirone ade ngen uku 
jano (azab sikso) da udi minoi buliak 
gacang sapeine paset bik senlesei Allah 
urusan da ade antaro uku gen udi. Allah 

kulo ba lebiak namen ngen tun-tun da 
zalim. 

 

59. Gen Allah ba kucai-kucai kutene da baik  
coa ade da namen seluyen Si dewek. Si 
kulo namen jano neak taneak daet gen 
neak laut kulo coa gen Si da coa namen 
sang(g)uak do dawen gugua Si namen 
(kulo), dan coa cucia do ijat neak kelem 
bumei baik leceak atu ke-ing, kutene bi 
tenulis lem kiteb bik tentep (lauh 
Mahfuz). 

 

60. Si-o ba da semayo udi tidua neak klemen 
bilai Si kulo namen jano da udi kemrejo 
neak keak bilai, sudo-o Si gemingut udi 
keak bilai utuk  cemukup omur (nu)da 
tentep. Sudo-o gen Allah ba plabai ite 
belek lajau Si melei namen ngen ite jano 
da bel-o ite kemrejo. 

 

61. Si-o ba da Tuan kuaso paling lekat neak 
das kute-kute  umat-Ne neluakne utuk udi 
malaikat-malaikat  jemago, amen kirone  
sapei mati neak saleak do antaro udi si 
mati nemok malaikat-malaikat keme, kulo 
malaikat-malaikat keme coa alai gen 
kerjone. 

62. Sudo-o si (umat Allah) nelek ngen Allah 
da menguasone  da nien, inget ba sebab 
kute ukum (neak bilai-o) kelokne Si kulo 
ba da menea itung da paling gacang. 

63. Kadeakba api da dapet semlamat udi kunei 
bencana neak daet gen neka laut da udi 
ndu-o gen Si ngen rendeak dirai ngen 
suaro da pelan (ngen madeak)  sebeneane 
amen Si semlamat keme kunei (bencana) 
yo paset ba keme jijai tun da terimo 
kasiak. 

64. Kadeak ba Allah bik semlamat udi kunei 

bencana-o  kunei kute kesaro sudo-o udi  
belek semrai Si gen da luyen. 

65. Kadeak ba Si-o ba da kuaso kemirim azab 
utuk udi kunei das (ulau) atau kunei beak 
(kekea) udi, amen Si mun(d)ok udi lem 
klopok klopok (da coa sepaham)  neak 
antaro udi ade meding ganas kunei da 
luyen. Keliak ba Keme bik kemten tando-
tando kebenea Keme gite-gite buliak udi 
maham(ne). 

66. Umat nu coa percayo ( azab) sebenea ne 
azab-o ade, kadeak ba uku yo iso     tun da 
neluak murus urusan udi. 

67. Utuk tiep-tiep brita (da nembin oleh 
rasul-rasul ) ade (waktau) kejijaine konyo 
udi paset namen. 

68. Amen udi kemliak tun-tun main-main 
ngen ayat-ayat Keme, sudo-o ting(g)a ba  
si sapei miling da kecek da luyen. Amen 
setan menea udi coa tinget (da coa buliak 
yo) sudo-o jibeak ba udi temot un(d)ok 
tun-tun da zalim do-o sudo tinget (da coa 
buliak yo). 

 

69. Coa ade tanggung jawab agok didik gen     
tun da takwa ngen dusone , amen awei-o 
(kerjo si ade ba) minget boleak si takwa. 

 

70. Ting(g)a ba tun-tun da menea agamo, si 
awi main-main ngen beragam bae, si bik 
tekike ngen keriang den-nyo inget ba si 
ngen quran-o buliak awok coa masuk 
nrako, kerno ulakne dewek, coa ade da 
mlindung ngen melei safa'at luyen kune 
Allah amen si tembus ngen kute tebusan 
paset coa gik tenrimo kuneine, si-o ba 
tun-tun  da temasuk nepek lem nrako 
kerno kerjone dewek utuk ne bik 
senmiyap menem kunei bioa idong gelgok 

azab da gies kerno kapiane bel-o. 

71. Kadaeak ba janokah ite minoi seluyen 
kune Allah, sesuatu da coa dapet teko 
gunone gen ite (coa) kulo dapet 
membahayo gen ite (jano) ite lok melekne 
moi belakang, sudo Allah melei petunjuk 
ngen ite, awei tun bik nelimau ngen 
syaitan neak sawangan da ngeri; lem 
gidong renyeng, si ade kuwat-kuwat da 
medeu moi dalen da lu-us, maroba totoa 
keme, kadeak ba sebeneane petunjuk 
Allah-o ba da benea, petunjuk ite meluak 
semrak dirai ngen Tuhan kute-kute alam. 

72. Boliak temgok semyang ngen takwa gen-
Si. Si-o ba Tuhan ngen Si-ba udi lok 
kemopoa. 

 

73. Si-o ba da menea lenget ngen bumei da 
benea, benea kulo kecekne neak waktau 
Si madeak jijai-ba lajau jijai nien. Neak 
tangen-Ne-o ba kute kuaso neak waktau 
trupet teniup. Si namen da gaib ngen da 
nam kemliak, Si-o ba da paling adea ngen 
paling namen. 

 

74. Inget ba neak waktau Ibrahim miling ngen 
bakne;Azar, cocok coa udi menea patung-
patung utuk tuhan-tuhan, sebeneane uku 
kemliak kumu ngen kaum kumu neak lem 
dalem da saleak. 

75. Awi-o ba keme kemten ngen Ibrahim 
tando-tando keagungan (keme) da dapet 
neak lenget ngen bumei (keme kemten) 
boliak Ibrahim-o temasuk tun-tun da 
yakin (percayo). 
 

76. Gidong klemen bik kelem, si kemliak do 
bitang (lajau) si madeak dio-ba tuhan ku, 
tapi sa'at bitang-o  ten(d)em si madeak 

                

               

                   

              

                    

                     

       

                  

     

              

             

                 

              

              

                      

 

             

             

                      

              



JUZ VII 6. AL—AN’AM (TERNAK-TERNAK) 165 

uku coa tujau ngen da ten(d)em. 
 

77. Sudo-o si kemliak bulen tim(b)oa si 
madeak dio-ba tuhan ku tapi sudo bulen-o 
ten(d)em si madeak sebenea ne amen 
tuhan-o melei petunjuk ngen uku paset-ba 
uku da temasuk tun-tun da saleak (limau). 

 

78. Sudo-o gidong si kemliak matai bilai 
tim(b)oa si madeak dio-ba tuhan ku, dio-
ba da lebiak lai. Sa'at matai bilai-o 
ten(d)em si madeak  hoi umatku 
sebeneane diraiku coa keno kunei jano da 
udi semrai. 

 

79. Sebeneane uku madep awok-ku ngen 
tuhan  da menea lenget ngen bumei gen 
tunduk agamo da benea, uku coa temasuk 
tun-tun da semrai da luyen ngen Tuhan. 

 

80. Si nglawen kaumne , si madeak jano udi 
lok mlawen uku masalah Tuhan, 
sebeneane Allah bik melei petunjuk ngen 
uku uku coa saben ngen (nacam kunei) 
sembeak-sembeak udi semrai ngen Allah, 
tapi amen tuhan-ku kemlok jano bae kune 
bahayo-o, pengetahuan Tuhanku mliput 
kute-kutene mako janokah udi co dapet 
mok pelajaran(kunei-ne). 

81. Akuakro uku saben ngen da udi sembeak-
sembeak udi semrai(ngen Allah) padahal 
udi coa saben nduwai Allah ngen 
sembeak-sembeak sedangkan Allah coa 
temu-un alasan(hujjah)ngen  udi utuk 
semrai ngen da luyen. Mako da ipe antaro 
duai klopok da lebiak berhok dapet  
slamat(kunei bahayo) amen udi namen. 

82. Tun-tun da beimen coa senapua imenne 
ngen zalim (duai Tuhan) si-o ba da dapet 
keslamatan si kulo da  dapet petunjuk. 

83. Do-o ba Hujjah keme da keme melei ngen 
Ibrahim utuk madep umatne keme maket 
apei da keme kemlok derajat da dau. 
Sebeneane Tuhan udi paling adea ngen 
paling namen. 

 

84. Keme bik melei Ishaq ngen Yakub utuk ne 
ngen keduai-o dewek-dewek bik mlei 
keme petunjuk ngen Nuh ayok-o kulo bik 
nelei (kulo) petunjuk. Kulo ngen pa-o 
keturunan-ne (Nuh) dio ba Daud, 
Sulaiman, Ayub, Yusuf, Musa ngen 
Harun, awei-o ba keme mlei bales ngen 
tun-tun da kerjone baik. 

 

85. Zakaria, Yahya, Isa ngen Ilyas, kutene 
temasuk tun-tun da soleh (beimen). 

 

86. Isma'il, Ilyasa, Yunus ngen Luth dewek-
dewek keme melbiak derajatne neak das 
ummat (neak masone). 

 

87. (Kulo keme melbeak derajat) pa-o bak-
bakne anok kepaune ngen sepasuakne, 
keme kulo bik miliakne (utuk ijai nebai-
nebai ngen rasul), Keme kulo bik 
temunjuk si moi dalen da lu-us. 

 

88. Do-o ba petunjuk Allah  ngen –o ba Si 
nelei petunjuk ngen api Si da kemlokne 
neak antro umat-umat-Ne, sekirone si 
nduwai Allah paset cigaiba kune-ne pahalo 
da bik si kemrejo. 

 

 89. Si-o ba da tun-tun bik keme melei  gen si 

kiteb-kiteb ngen hikmat (maham agamo) 

ngen kenabian-ne amen tun-tun 

(Quraisy)o mukir (coa percayo) da kedau  

mecemne mako sebenea-ne Keme lok 

semreak ngen kaum da coa mukin lok 

muker (ngike). 

 

90. Si-o ba da tun-tun da bik nelei Allah 
petunjuk mako totoa ba petunjuk-o, 
kadeak ba uku coa minoi upeak ngen si 
lem semapei (Quran), Quran-o coa ade 
luyen kune minget utuk kute umat. 

 

91. Dan si coa hormat ngen Allah, ngen 
hormat da sepatutne gidong si madeak 
Allah coakan melei jano bae ngen 
manusio, kadeak baa pi da tenu-un kiteb 
(taurat) da nembin Musa utuk cahayo 
ngen petunjuk utuk manusio. Udi menea 
kiteb-o delembea kertas da sirok-sirok udi 
semayo kemliak (pa-one) udi kulo munyin 
pa-o da agok dau awok bik najea ngen udi 
jano da udi ngen bapok-bapok udi coa 
namen. Kadeakba Allah (da temu-unne) 
sudo-o (sudo udi semapei quran ngen si) 
Kunau-ba si main-main lem kesalak-ne. 

92. Dan dio (quran) dio-ba kiteb bik sudo 
Keme tenu-unne suatu berkah da muruak 
kiteb-kiteb da tu-un ayok-o. Boliak udi 
melei inget ngen (tun) Umul qura 
(mekeak) ngen tun-tun da luwea paok-o 
(sekitarne), tuntun da beimen ngen ade-
ne kehidupan akhirat paset beimen ngen si 
(quran) si kulo terus njago semyangne. 

 

93. Dan apei si lebiak zalim kune tun da 
menea ngike (coa pecayo) ngen Allah atau 
da madeak bik tenu-un wahyu ngen uku 
padahal coa ade wahyu agok didikpun 
ngen si, tun da madeak uku lok temu-un 
awei jano da tenu-un Allah. Jano padeak 
kegis amen udi kemliak neak waktau tun-
tun da zalim (ade) lem ayok matei 
malaikat kulo moko-a ngen tangen-
tangen-ne ( samo madeak) kenluaba 
nyabainu neak bilaiyo udi nales ngen sikso 
da paling terhino, kerno udi terus madeak 

gen Allah da coa benea (kerno)udi terus  
mom(b)ong awok (dirai) ngen ayat-ayat-
Ne. 

94. Sebenea-ne udi teko ngen Keme dewek-
dewek awei udi  Keme menea awei bel-o 
udi teming(g)a neak belakangnu (neak 
dunnyo) jano da bik Keme melei ngen ko. 
Keme kulo coa kemliak berpokne da nelei 
syafa'at; da udi mang(g)ep si-o klopok-
klopok tuhan neak antaro udi  padeak bik 
putus (hubungan) antaro udi kulo bik 
laput antaro udi jano da bel-o  udi 
mang(g)ep (semrai Allah ngen da luyen). 

95. Sebeneane Allah midup soa pun-pun ngen 
ijat buak-buak, Si kemluak da idup kune 
da matei kemluwea da mate kune da 
idup(daade sifet-sifet) awei-o Allah, mako 
genati udi masiak coa dulai. 

 

96. Si bik menea pueng sapei menea kelmen 
utuk istirahat, (menea) matai bilai ngen 
bulen utuk peduman (mitung)  do-o ba  
tentep Allah da paling kuwet  ngen da 
paling lebiak namen. 

 

97. Sikulo da menea bitang-bitang utuk udi, 
buliak udi meneak-ne petunjuk lem kelem 
neak daet ngen neak laut, sebenea-ne 
Keme bik melei namen tando-tando 
kelaei Keme ngen tun-tun da lebiak 
namen. 

 

98. Si oba meneak udi kunei so-ang dirai 
mako (udi) ade plabai tep ngen plabai 
maik. Sebenea-ne bik sudo Keme jemlas 
tando-tando kelaei Keme utuk tun-tun da 
namen. 

99.  Si-o ba temu-un bioa ujen kunei lenget, 
lajau Keme midup ngen bioa-o mecem 
pun-pun mako Keme kemlua kunei pun-
pun-o tanem da ijo nien, Keme kemlua 
kunei tanem da ijo-o soa da dau; kunei 
mayang kermo tukok dan-dan buak da 
terguroi, kebun-kebun anggur (Keme 
kemlua kulo) zaitun ngen delima da serai 
ngen da coa serai , keliak ba buak-ne sa'at  
pun-ne idong bebuak. (Keliak kulo) 
mesokne, sebenea ne da awei-o ade 
tando-tando (kelai Allah) utuk tun-tun da 
beimen. 

 

100. Udi (tun-tun musyrik) mang(g)ep jin kuat 
gen Allah padahal Allah ba da menea jin-
jin-o . Si kulo ngike (madeak)  Allah ade 
anok semanei ngen selawei ngen coa 
bedasar ilmau, paling sucai Allah ngen 
paling lekat  kunei sifet-sifet da si melei. 

         

101. Si meneak lenget ngen bumaei  gen akuak 
si ade anok sedangkan Si coa ade ngenyan, 
Si menea kute-kutene, Si namem kute-
kutene. 

 

 

102. (Da ade sifet-sifet) awei-o ba, Si-o Allah 
Tuhan udi, coa ade tuhan (da patut 
sembeak) seluyen Si da menea kute-
kutene sembeakba Si, Si-o ba da meliharo 
kute-kute-ne. 

 

103. Si coa dapet kemliak ngen matai, sedang 
kan Si dapet kemliak kute keliak-o Sikulo 
da paling alus ngen paling lebiak namen. 

 

 

104. Sebenea ne bik sapei kunei Tuhan-nu 

tando-tando  da te-ang, mako api da 

kemliak (kebenea-o) mako (gunone) utuk 

awokne dewek. Api da buto (coa kemliak 

kebenea-o/ mako kidekne belek ngen si 

dewek. Uku (Muhammad) iso si ba 

meliaro (udi). 

 

105. Awei-o ba keme mulang-mulang ayat-ayat 
keme boliak (tun-tun da beimen dapet 
petunjuk) da sebab tun-tun rusyrik 
madeak: udi bik belajea ayat-ayat-o (kune 
ahli kiteb)  buliak keme jemlas quran o 
utuk tun-tun da namen. 

106. do-o ba jano da sudo tenu-un wahyu  ngen 
udi kunei tuhan udi. Coa ade tuhan 
seluyen Si. Jibeak dulai kunei tun-tun 
musrik 

 

107. Amen Allah kemlok, paset udi coa semrai 
ngen-Si, Keme coa menea udi meliharo 
kunei udi. Udi agok debat coakan 
meliharo utuk udi. 

 
 

108.  Jibeak ba udi menghino da si sembeak 
seluyen Allah, kerno si menghino Allah 
melapau batas tanpa ilmau awei-o ba 
Keme menea tiep umat mang(g)ep baik 
ulak udi. Sudo-o ngen tuhan udi udi belek 
lajau Si melei namen ngen udi jano da bel-
o udi kemerjo. 

 

 

109.  Udi besupeak ngen  gen Allah ngen kute 
kesungguhan, amen sebenea-ne  amen 
teko ngen udi suatu mu'jizat pasetba udi 
beimen ngenSi, kadeak ba sebeneane 
mu'jizat-mu'jizat-o ade neak sisi Allah 
janokah da melei namen ngen udi  amen 
mu'jizat teko udi coakan beimen. 

110. (Awi-o kulo) Keme mutea atei ngen 
ngeliak-ne awei si  ati pernah beimen 
ngen quran pado mulone Keme munyau si 
bekubang  lem kesaleak ne da niyen. 

                  

                  

 

 

 

 

 

 

 

 

 

 

 

 

 


